
બાંગ્લાદેશના માનનીય રાષ્ટ્રપતિ મહામહિમ શ્રી અબ્દુલ હમીદના આમંત્રણ પર ભારતના રાષ્ટ્રપતિ શ્રી રામ નાથ 

કોવિંદ 15થી 17 ડિસેમ્બર, 2021 દરમિયાન બાંગ્લાદેશમાં 50મા વિજય દિવસની ઉજવણીમાં સન્માનિત અતિથિ 

તરીકે હાજરી આપવા માટે બાંગ્લાદેશની સત્તાવાર મુલાકાતે આવ્યા હતા. 
 

2. કોવિડ -19 રોગચાળો ફાટી નીકળ્યા પછી રાષ્ટ્રપતિની આ પ્રથમ બાંગ્લાદેશ મુલાકાત અને તેમની પ્રથમ વિદેશ 

મુલાકાત હતી. શિક્ષણ રાજ્ય મંત્રી ડૉ. સુભાષ સરકાર, અને લોકસભાના સભ્ય શ્રી રાજદીપ રોય રાષ્ટ્રપતિની 

સાથેના પ્રતિનિધિમંડળનો ભાગ હતા. 
 

3. 1971માં બાંગ્લાદેશની મુક્તિની લડત દરમિયાન બંને દેશોના લોકોએ આપેલા સહિયારા બલિદાનની 50મી 

વર્ષગાંઠને ધ્યાનમાં રાખીને આ મુલાકાત ઐતિહાસિક મહત્વ ધરાવે છે. અગાઉ વડાપ્રધાન શ્રી નરેન્દ્ર મોદીએ 26 
અને 27 માર્ચ 2021 દરમિયાન બાંગ્લાદેશની મહત્ત્વની સત્તાવાર મુલાકાત લીધી હતી.  

 

4. રાષ્ટ્રપતિએ સાવર ખાતેના રાષ્ટ્રીય શહીદ સ્મારક ખાતે મુક્તિ સંગ્રામના શહીદોને શ્રદ્ધાંજલિ આપીને તેમની 

મુલાકાતની શરૂઆત કરી હતી. તેમણે બંગબંધુ મેમોરિયલ મ્યુઝિયમ ખાતે શેખ મુજીબુર રહેમાન અને તેમના પરિવારના 

સભ્યોને પણ શ્રદ્ધાંજલિ આપી હતી. 
 

5. રાષ્ટ્રપતિએ 15 ડિસેમ્બરના રોજ બાંગ્લાદેશના રાષ્ટ્રપતિ શ્રી અબ્દુલ હમીદ સાથે પ્રતિનિધિમંડળ સ્તરની 

વાતચીત કરી, જેમાં બંને પક્ષોએ દ્વિપક્ષીય સંબંધોમાં પ્રગતિની સમીક્ષા કરી અને બંને દેશોના લોકોના લાભ માટે 

સહકારને વધુ ગાઢ બનાવવાની રીતો પર ચર્ચા કરી હતી. 
 

6. બાંગ્લાદેશના વડા પ્રધાન શ્રીમતી શેખ હસીનાએ રાષ્ટ્રપતિ સાથે મુલાકાત કરી હતી અને માર્ચ 2021મા ંવડા 

પ્રધાન શ્રી નરેન્દ્ર મોદીની બાંગ્લાદેશની ઐતિહાસિક મુલાકાતને યાદ કરી હતી. બંને નેતાઓએ 1971ની ભાવના 

અને બંગબંધુ શેખ મુજીબુર રહેમાનના વારસાના મહત્વ પર પ્રકાશ પાડ્યો હતો. બાંગ્લાદેશના વિદેશ મંત્રી ડૉ. એ.કે. 
અબ્દુલ મોમેને પણ રાષ્ટ્રપતિ સાથે મુલાકાત કરી અને તેમને ચાલી રહેલા દ્વિપક્ષીય સહયોગ અંગે જાણકારી આપી 

હતી. 
 

7. રાષ્ટ્રપતિએ 16 ડિસેમ્બરે ઢાકામાં વિજય દિવસની પરેડમાં ગેસ્ટ ઓફ ઓનર તરીકે હાજરી આપી હતી. ભારતીય 

સશસ્ત્ર દળોની 122 સભ્યોની ત્રિ-સેવા ટુકડીએ પણ આ ઐતિહાસિક અવસર પર ભાગ લીધો હતો. 1971ના 



બાંગ્લાદેશના મુક્તિ યુદ્ધ દરમિયાન ભારતીય સશસ્ત્ર દળો દ્વારા બહાદુરી અને સર્વોચ્ચ બલિદાનની યાદમાં, વિંગ 

કમાન્ડર ટી. આશા જ્યોતિરામાઈએ વિજય પરેડ દરમિયાન બાંગ્લાદેશ સશસ્ત્ર સશસ્ત્ર સૈનિકો સાથે ભારતીય ત્રિ-
સેવાઓનો ધ્વજ લહેરાવીને પેરા જમ્પ કર્યંુ હતું.  

 

8. સાંજના સમયે રાષ્ટ્રપતિએ બાંગ્લાદેશની સ્વતંત્રતાની સુવર્ણ જયંતિ નિમિત્તે મુજીબ બોર્શોના સમાપન વખતે 

બાંગ્લાદેશના રાષ્ટ્રપતિ અને વડા પ્રધાન અને અન્ય પ્રતિષ્ઠિત મહાનુભાવોની હાજરીમાં બાંગ્લાદેશની સંસદના 

દક્ષિણ પ્લાઝા ખાતે આયોજિત વિશેષ કાર્યક્રમમાં સંબોધન કર્યંુ હતુ.ં 
 

9. 17 ડિસેમ્બરના રોજ રાષ્ટ્રપતિએ ઢાકામાં નવા પુનઃનિર્મિત શ્રી શ્રી રામના કાલી મંદિરનંુ ઉદ્ઘાટન કર્યંુ હતું જે 

માર્ચ 1971માં પાકિસ્તાની દળો દ્વારા તોડી પાડવામાં આવ્યંુ હતું. પ્રસંગની ભાવનાને ધ્યાનમાં રાખીને, તેમણે 

યુદ્ધના નિવૃત્ત સૈનિકો અને બાંગ્લાદેશના મુક્તિયોદધ્ાઓ સાથે પણ વાર્તાલાપ કર્યો. બાદમાં તેમણે બાંગ્લાદેશી 

સમાજ અને ભારતીય સમુદાયના સભ્યોના જીવનના વિવિધ ક્ષેત્રોનું પ્રતિનિધિત્વ કરતા ભારતના મિત્રોની સભાને 

સંબોધન કર્યંુ હતુ.ં 
 

10. આ મુલાકાત દરમિયાન અનેક મહત્વની જાહેરાતો કરવામાં આવી હતી. તેમાં ઢાકામાં લિબરેશન વોર મ્યુઝિયમને 

બંગબંધુ-બાપુ ડિજિટલ પ્રદર્શનની ભેટ આપવી; દિલ્હી યુનિવર્સિટીમાં બંગબંધુ ચેરના પ્રથમ હોદ્દેદારની જાહેરાત; 

અને પાંચ વર્ષના સમયગાળા માટે નૂતન ભારત - બાંગ્લાદેશ મૈત્રી મુક્તિજોદ્ધા સોન્તન શિષ્યવૃત્તિ યોજનાના 

વિસ્તરણનો સમાવેશ થાય છે. બાંગ્લાદેશના રાષ્ટ્રીય સંગ્રહાલયને 1971-યુગનું મિગ-21 વિમાન ભેટમાં આપવામાં 

આવ્યું હતંુ. રાષ્ટ્રપતિ દ્વારા બાંગ્લાદેશના રાષ્ટ્રપતિને વિમાનની પ્રતિકૃતિ અર્પણ કરવામાં આવી હતી. 
 

11. બાંગ્લાદેશ સાથે ભારતનો સંબંધ તેની ‘નેબરહુડ ફર્સ્ટ’ અને ‘એક્ટ ઈસ્ટ પોલિસી’ના મુખ્ય સ્તંભોમાંનો એક છે. 
ભારત અને બાંગ્લાદેશ વેપાર અને કનેક્ટિવિટી, ઉર્જા અને વીજળી, જળ સંસાધનો, સરહદ વ્યવસ્થાપન, સંરક્ષણ 

અને સુરક્ષા, સંસ્કૃતિ અને લોકો વચ્ચેના સંબંધો સહિતના વિવિધ ક્ષેત્રોમાં મજબૂત અને બહુપક્ષીય દ્વિપક્ષીય 

સહયોગ ધરાવે છે. 
 

12. 50મા વિજય દિવસના ઐતિહાસિક અવસર પર ભારતના રાષ્ટ્રપતિની બાંગ્લાદેશની મુલાકાત એ બંને દેશોએ 

એકબીજાને આપેલી ઉચ્ચ પ્રાથમિકતા અને સહિયારા મૂલ્યો, પરસ્પર વિશ્વાસ અને સમજણના આધારે આ સંબંધને 

વધુ મજબૂત કરવાની તેમની ઈચ્છાની સાબિતી આપે છે. 

ઢાકા 

ડિસેમ્બર 17, 2021 

 
 
 
 
 

DISCLAIMER: This is an approximate translation. The original is available in English on 
MEA’s website and may be referred to as the official press release. 

 


